
MINUTI

Il-Minuti tal-Laqgħa Nru 62, li saret fl-20 ta’ Mejju 2020, ġew konfermati.

IĊ-CHAIRPERSON (Onor. Beppe Fenech Adami): Insellem lilkom, Onor. Membri, u lil kull min qiegħed isegwina u nilqagħkom għal din it-63 laqgħa ta’ dan  il-Kumitat. Ngħaddu mal-ewwel għall-item li jmiss fuq l-aġenda. 

DISKUSSJONI DWAR IL-KONTIJIET TAL-AWTORITÀ MALTIJA GĦAT-TURIŻMU GĦAS-SENA 2018 (KONT.)

IĊ-CHAIRPERSON:  Ix-xhud li għandna llum, li huwa s-Sur Leslie Vella, għażel li jixhed quddiem dan il-Kumitat via video conferencing, u nitlob li nagħmlu kuntatt miegħu. 

Is-Sur Leslie Vella beda jinstema’ u jidher fil-Kamra tal-Kumitat permezz ta’ video conferencing.

IĊ-CHAIRPERSON:  Good afternoon, Sur Vella.  Inti se tkun qed tixhed quddiem dan il-Kumitat bil-ġurament u għaldaqstant f’idejja għandi l-kurċifiss u se nistaqsik jekk tikkonfermax li taħlef li se tgħid is-sewwa, is-sewwa kollu u xejn inqas mis-sewwa. Hekk Alla jgħinnek.

IS-SUR LESLIE VELLA: Iva, nikkonferma.

Is-Sur Leslie Vella bies il-kurċifiss u wera l-karta tal-identità tiegħu.

IĊ-CHAIRPERSON: Sur Vella, aħna se nkunu qed nistaqsuk fuq l-operat tal-Malta Tourism Authority (MTA). Qed nifhem li inti diġà segwejt xi sessjonijiet li saru minn dan il-Kumitat...

IS-SUR LESLIE VELLA: Iva.

IĊ-CHAIRPERSON: ...u allura bejn wieħed u ieħor taf fuq xiex qed nitkellmu. Tgħidilna, jekk jogħġbok, x’inhi l-kariga tiegħek illum?

IS-SUR LESLIE VELLA: Jien illum Deputy CEO u Chief Officer, Strategic Development fl-MTA. 

IĊ-CHAIRPERSON: Kemm ilek fl-MTA?

IS-SUR LESLIE VELLA: Għandi karriera twila fl-MTA. Kont dħalt bħala student fl-1983, jiġifieri għaqqadt is-37 sena. Naturalment l-MTA qabel kienet in-National Tourism Organisation of Malta (NTOM).

IĊ-CHAIRPERSON: Kemm ilek tokkupa kariga uffiċjali fl-MTA?

IS-SUR LESLIE VELLA: Minn meta ggradwajt fl-1988, imma ovvjament fl-Awtorità ili meta bdiet teżisti, jiġifieri meta fl-1999 ħadet over l-NTOM. 

IĊ-CHAIRPERSON: Kemm ilek Deputy CEO?

IS-SUR LESLIE VELLA: Mill-2016.

IĊ-CHAIRPERSON: Kariga ogħla minn Deputy CEO qatt kellek?

IS-SUR LESLIE VELLA: Bejn l-2001 u l-2004 kont CEO tal-MTA.

IĊ-CHAIRPERSON: Nirringrazzjak. Se nagħmillek issa xi mistoqsijiet fuq il-kuntratt iffirmat fis-16 ta’ Jannar 2016 bejn VistaJet Ltd. u Malta Marketing Co. Ltd. (MMC), liema kuntratt dan il-Kumitat ilu jiddiskuti għal diversi sessjonijiet.  Tista’ tgħidilna, jekk taf, il-background ta’ kif dan il-kuntratt came into being?

IS-SUR LESLIE VELLA: Jien ovvjament segwejt id-diskussjoni u smajt ħafna affarijiet addizzjonali ma’ dak li kont naf.  Jien ma kontx involut fin-negozjati ta’ dan  il-kuntratt u sirt naf bih wara li ġie ffirmat u attwat.  Li nista’ ngħid hu li meta kienu għadhom qed isiru d-diskussjonijiet kont intlabt minn Josephine Farrugia biex ngħaddi a sample copy of a marketing  agreement li nagħmlu ma’ kumpaniji, però ma kontx involut fid-diskussjonijiet, jew fin-negozjati, jew fl-ifformular tal-kuntratt.

IĊ-CHAIRPERSON: Dan il-kuntratt ġie ffirmat fis-16 ta’ Jannar 2016 u nimmaġina li dan li qed issemmi inti seħħ qabel dik id-data.

IS-SUR LESLIE VELLA: Loġikament nimmaġina li hekk kien.
IĊ-CHAIRPERSON: X’kariga kont tokkupa fl-MTA fl-2015?

IS-SUR LESLIE VELLA: Fl-2015 jien kont Director, Marketing Support and Development.

IĊ-CHAIRPERSON: Allura naqblu li jekk inti kont Director, Marketing Support and Development, huwa minn minn ewl id-dinja li kellek tkun involut fit-formulazzjoni ta’ dan il-kuntratt sa mit-twelid tal-idea, anzi kważi ngħid li l-idea kellha tiġi minnkom.

IS-SUR LESLIE VELLA: Minħabba n-natura tal-kuntratt, jiġifieri minħabba li ma sarx ma’ kumpanija tradizzjonalment turistika, kif ġie spjegat diġà minn ħaddieħor, l-involviment tagħna ma kienx dirett mill-bidu. Normalment, meta nidħlu f’negozjati ma’ operaturi tal-ivjaġġar, jew ma’ linji tal-arju, jew kumpaniji turistiċi oħra, sabiex jinġarru turisti lejn Malta, inkun involut, partikolarment fejn ikun jikkonċerna route development b’mod dirett.  F’dan il-każ, kif diġà ġie spjegat,  kienet xi ħaġa li twieldet fil-Ministeru, taħt is-settur tal-avjazzjoni iktar milli taħt it-turiżmu. 

IĊ-CHAIRPERSON: Iva, però tifhem li l-MTA tgħabbiet b’dan il-kuntratt għax l-MTA kienet l-Awtorità li effettivament kellha tara – jekk ratx hija kwestjoni oħra – li dan il-kuntratt isir sew, u li dak li ġie stipulat fl-istess kuntratt effettivament ikun esegwit.

IS-SUR LESLIE VELLA: L-involviment tiegħi kellu jkun vis-à-vis l-eżekuzzjoni, jiġifieri li nħares lejn li l-kuntratt qed jiġi esegwit b’mod li nimmassimizzaw il-valur tal-opportunità li ta l-kuntratt. Ovvjament kienet ir-responsabilità tiegħi biex insegwi l-eżekuzzjoni tiegħu.

IĊ-CHAIRPERSON: Jiġifieri inti ma tara xejn stramb li inti nkarigat mill-marketing, u dan huwa kuntratt...

IS-SUR LESLIE VELLA: Mhux mill-marketing imma mill-iżvilupp tas-swieq, għax għal marketing hemm direttorat ieħor.

ONOR. GLENN BEDINGFIELD: Brand Malta taqa’ taħtkom ukoll?

IS-SUR LESLIE VELLA: Ovvjament l-MTA tieħu ħsieb il-parti ta’ Brand Malta relatata mat-turiżmu, għax Brand Malta tifrex b’mod iktar wiesa’ mit-turiżmu; għandek il-brand ta’ Malta fil-manifattura, fis-settur finanzjarju, fl-avjazzjoni, fis-settur marittimu, eċċ.

ONOR. GLENN BEDINGFIELD: Imma mill-impressjoni li ngħatajna minn xhieda preċedenti, fil-każ tal-avjazzjoni, il-vejikolu li uża l-Gvern Malti kienet l-MTA. 

IS-SUR LESLIE VELLA:  Meta jien ġejt mitlub biex inkun responsabbli għall-eżekuzzjoni ta’ dan il-kuntratt, dejjem ħarist lejh bħala estensjoni iktar milli xi ħaġa naturali li normalment għandha taqa’ taħt l-MTA. Estensjoni fis-sens li r-responsabilità ewlenija tal-MTA – kif diġà spjegajt – hija li nipproġettaw immaġini u brand ta’ Malta pożittiva sabiex inħajru l-akbar numru u kategoriji ta’ turisti biex iżuruna matul is-sena kollha. Din l-opportunità li ħarġet mill-istess Ministeru li aħna konna naqgħu taħtu, rajniha bħala estensjoni tal-attività tal-branding biex nieħdu opportunità sabiex inwessgħu the good name of Malta ħalli nattiraw l-investiment lejn il-pajjiż. 

IĊ-CHAIRPERSON: Ngħid sew li dan it-tip ta’ arranġament seħħ darba? Għandek istanzi oħra fejn l-MTA daħlet f’dan it-tip ta’ arranġamenti fejn l-iskop ma kienx li nġibu turisti lejn Malta? Għax jekk qed nifhem sew inti qed tgħidilna li intom dejjem tagħmlu ftehim bl-iskop li tiġbdu t-turisti lejn Malta, u allura tagħmlu l-kunċert tal-Isle of MTV, tagħmlu l-advertising fuq stazzjonijiet barra minn Malta, u tagħmlu ħafna attivitajiet oħra fis-sajf, però dan l-arranġament kien l-ewwel u l-aħħar; qatt ma kellkom ieħor bħal dan l-arranġament, fejn qisu ħriġtu mill-qafas tagħkom u dħaltu f’għalqa biex tippromovu lil Malta b’mod differenti.

IS-SUR LESLIE VELLA: Ejjew ngħidu li kienet esperjenza ġdida, però hemm loġika ta’ kif wieħed jista’ jestendi u jehmeż ma’ dak li nagħmlu tradizzjonalment, għax ovvjament aħna organiżżazzjoni fis-settur pubbliku Malti, organiżżazzjoni li għandha baġit kbir u probabbilment għandha l-ikbar marketing budget fil-pajjiż. Ovvjament we can claim li għandna element ta’ esperjenza fil-qasam tal-branding, marketing u promozzjoni, u allura wieħed forsi jista’ jifhem għalfejn l-istess Ministeru li kellu l-avjazzjoni u t-turiżmu taħtu talab lill-MTA biex tesegwixxi dan il-kuntratt għax hemm element ta’ overlap in terms of skills. 

IĊ-CHAIRPERSON: Meta tgħidli li din l-idea twieldet fil-Ministeru, tista’ tgħidilna eżattament xi trid tfisser biha?

IS-SUR LESLIE VELLA: Jien ovvjament smajt u segwejt is-sessjonijiet u l-exchanges li kien hemm ta’ qabel, u naf li fil-Ministeru fl-2016 ir-responsabilità għall-avjazzjoni kienet taqa’ fi ħdan il-Ministeru għat-Turiżmu ta’ dak iż-żmien...

IĊ-CHAIRPERSON: Allura qed nitkellmu taħt il-Ministru Edward Zammit Lewis?

IS-SUR LESLIE VELLA: Iva.

IĊ-CHAIRPERSON: Taf tgħidilna jekk kienx hemm l-involviment tal-Ministru f’dan il-kuntratt?

IS-SUR LESLIE VELLA: Ma nafx ngħidlek, għax kif għedt fil-bidu, jien ma kontx involut fin-negozjati u fid-diskussjonijiet.

IĊ-CHAIRPERSON: Mela lilek talbuk a template of a standard form agreement. Kienu qalulek għalxiex se jintuża dan l-agreement?

IS-SUR LESLIE VELLA: Ovvjament qaluli li għandhom bżonn template ta’ ftehim li jintuża fil-qasam ta’ marketing agreements u għalhekk jien ħriġt is-sample. Però d-dettalji dwar ma’ min kienu qed jitkellmu, il-baġit li qed jitkellmu fuqu u r-raġuni ma ngħatatlix. Jien li għamilt hu li pprovdejt it-template.

IĊ-CHAIRPERSON: Imma hija good practice li inti kont Deputy CEO, talbuk template biex isir kuntratt, ma tafx id-dettalji ta’ x’inhu dan il-kuntratt, imbagħad the next thing you knew kienet li ppreżentawk b’kuntratt li sewa €4.5 miljun!? Fis-siġġu li qiegħed fih illum, with hindsight, tgħid li hekk kellhom isiru l-affarijiet?  Jiġifieri għabbew lill-Awtorità bi spiża ta’ €4.5 miljun, u l-uniku involviment ta’ the men in charge, inti u s-CEO ta’ fuqek u ovvjament l-istaff ta’ taħtek, kien li talbuk template ta’ kuntratt. Is this the right way to do things? Hekk dejjem isiru l-affarijiet fl-MTA?  Ma naħsibx.  Hux hekk?

IS-SUR LESLIE VELLA: Kif qegħdin ngħidu, dan kien pjuttost każ uniku, fis-sens li normalment meta aħna naħdmu ma’ operaturi fil-qasam tat-turiżmu, inkunu nvoluti mill-Alpha sal-Omega. F’dan il-każ intalab it-template, ġie pprovdut, u wara li ġie nnegozjat, maqbul, iffirmat, eċċ...

IĊ-CHAIRPERSON: Sibtuh ma’ wiċċkom!

ONOR. GLENN BEDINGFIELD: Qed tpoġġi l-kliem f’ħalq ix-xhud!

IĊ-CHAIRPERSON: Sur Vella, inti spjegajtli u jien fhimt x’ġara, imma inti, bħala Deputy CEO f’awtorità li għandha l-ikbar baġit ta’ marketing f’pajjiżna, do you think that this is the right way to dispense of €4.5 million? Hekk suppost isiru l-affarijiet?  Għax il-mansjoni ta’ dan il-Kumitat hija li jara li flus il-poplu – biex nuża terminoloġia popolari – jiġu dispensed bl-aħjar mod possibbli. Issa hawnhekk għandna sitwazzjoni fejn l-MTA sabet ma’ wiċċha kuntratt li sewa €4.5 miljun. Ma naħsibx li huwa tort tiegħek għax tawhulek bħala fait accomplit, però inti llum tgħid li dan huwa t-template ideali ta’ kif għandhom jibdew isiru l-affarijiet?

IS-SUR LESLIE VELLA: Jien li nista’ ngħid hu li meta bdejt nesegwixxi l-kuntratt, kellu l-merti tiegħu mil-lat ta’ nation branding, mil-lat ta’ co-branding ma’ kumpanija kbira... 

IĊ-CHAIRPERSON: Però dan ma kontx taf bih; sibtu ma’ wiċċek. F’dan l-istadju qed nistaqsik jekk huwiex tajjeb li l-MTA sabet dan ma’ wiċċha.

IS-SUR LESLIE VELLA: Però jien m’iniex l-MTA.  Fl-Awtorità hemm is-saffi wkoll, u għalkemm m’iniex in-naħa t’isfel, lanqas jien in-naħa ta’ fuq nett! 

IĊ-CHAIRPERSON: Hekk hu. Kien hawn min għabbik daqsxejn iktar milli forsi kellu jgħabbik f’dan il-Kumitat.

IS-SUR LESLIE VELLA: Tiżbax, niflaħ piż!

IĊ-CHAIRPERSON: Mela int ma kontx involut, kellna xhieda oħra quddiem dan il-Kumitat li qalulna li ma kenux involuti lanqas u kkonfermaw dan li qed tgħid inti, u ċioè li sabu dan il-kuntratt ma’ wiċċhom. Allura l-mistqosija tiegħi hi:  Hemm xi ħadd fuqek, taħtek jew laġemba li seta’ kien jaf bid-dettalji ta’ dan il-kuntratt qabel ma ġie ffirmat? 

IS-SUR LESLIE VELLA: Fid-dipartiment tiegħi żgur li la kien hemm ħadd taħti, isfel jew laġemba li kien jaf bid-dettalji.

IĊ-CHAIRPERSON: U fl-MTA?

IS-SUR LESLIE VELLA: Jien m’iniex kapaċi nirrispondi għall-bqija tal-Awtorità kollha. 

IĊ-CHAIRPERSON: Imma bħala Deputy CEO ikollok a general eye’s view ta’ x’qed jiġri fl-MTA.  Mhux hekk?

IS-SUR LESLIE VELLA: Kif għedtlek fil-bidu, jien naf li l-kuntratt ġie nnegozjat u konkluż mill-Ministeru, imbagħad...

IĊ-CHAIRPERSON: Mingħajr l-involviment tal-MTA. Hekk qed tgħidilna?

IS-SUR LESLIE VELLA: Żgur mingħajr l-involviment tiegħi.

IĊ-CHAIRPERSON: Jiġifieri to your knowledge ma kienx hemm l-involviment tal-MTA.

IS-SUR LESLIE VELLA: Jien fuq l-involviment tiegħi nista’ nitkellem. Jekk kien hemm uffiċjali oħra... Smajna l-ex CEO...

IĊ-CHAIRPERSON: Sur Vella, mela inti qed tgħid li ma kontx involut. Granted. To your knowledge, kien hemm xi ħadd involut?

IS-SUR LESLIE VELLA:  Jien ma naf b’ħadd.

ONOR. KRISTY DEBONO: Sur Vella, milli qed nifhem inti għedt li dan kien każ uniku u li din ma kenitx prassi komuni, però l-impressjoni li tawna x-xhieda li smajna f’dawn l-aħħar ġimgħat kienet li fil-fatt this was completely normal practice ta’ kif jinħadmu l-affarijiet. Jiġifieri fl-opinjoni tiegħek, dan il-kuntratt ta’ €4.5 miljun ma’ VistaJet kien a unique process, almenu fejn tidħol inti bħala Deputy CEO, u li mhux normali li inti sempliċement tipprepara templates and you’re not privy to any kind of information dwar għal xiex hija dik it-template. Qed nifhmek sew?
IS-SUR LESLIE VELLA: Ħalli nippreċiża ftit.  Meta għedt “uniku” kont qed nirriferi għat-tip ta’ relazzjoni, fis-sens li tradizzjonalment l-MTA, being a tourism authority, taħdem b’mod dirett ma’ operaturi fil-qasam turistiku, sew jekk huma linji tal-arju u kemm jekk huma operaturi tal-ivjaġġar, eċċ. Dan il-kuntratt kien uniku fis-sens li fetaħ bieb ġdid u ħoloq opportunità ta’ nation branding ma’ kumpanija attiva fil-qasam tal-avjazzjoni però mhux fit-turiżmu, li aħna ntlabna...

ONOR. GLENN BEDINGFIELD: Tassistu.

IĊ-CHAIRPERSON: Tħallsu għaliha! 

IS-SUR LESLIE VELLA: ...nesegwixxu l-arranġamenti tal-kuntratt. Ovvjament, as per agreement, ingħata servizz u...

IĊ-CHAIRPERSON:  Però naqblu li ntlabtu li toħorġu €4.5 miljun għal xi ħaġa li mhijiex żgur fil-core business tal-MTA?

IS-SUR LESLIE VELLA: Fil-core business tal-MTA mhijiex, però hija fl-ambitu iktar wiesa ta’ nation branding. 

IĊ-CHAIRPERSON:  Issa niġu għaliha dik.

IS-SUR LESLIE VELLA:  U nixtieq li jkolli l-opportunità li nirrispondi.

IĊ-CHAIRPERSON: Serraħ moħħok li se jkollok il-ħin kollu li għandek bżonn.

IS-SUR LESLIE VELLA: M’iniex qed ngħid li ma tħallejtx nitkellem, imma hemm argumenti u raġunijiet li wieħed tajjeb li jippreżenta. 

IĊ-CHAIRPERSON: Fi ħdan l-MTA huwa normali li kuntratt bħal dan ma jiġix infurmat bih il-bord?

IS-SUR LESLIE VELLA: Jien ma tantx ikolli x’naqsam mal-bord ħlief meta niġi mistieden, on one-off occasions, biex nagħti updates speċifiċi, però from my knowledge, għax ili hemmhekk snin twal, nista’ ngħid li l-bord mhux dejjem jiġi kkonsultat fuq id-dettalji tat-tranżazzjonijiet jew l-agreements individwali, imma iktar jidħol fuq perspettivi iktar strateġiċi.

IĊ-CHAIRPERSON: M’hemmx element ta’ sanctioning mill-bord meta l-materja tkun oltre a certain threshold?

IS-SUR LESLIE VELLA: M’iniex kapaċi nirrispondik għax ili nieqes minn attivitajiet tal-bord mill-2004. Jiġifieri the actual procedure of...

IĊ-CHAIRPERSON: Imma bħala Deputy CEO you don’t do regular...?

IS-SUR LESLIE VELLA: I’m not in the board, I’m not invited to board meetings and I do not attend board meetings.

IĊ-CHAIRPERSON: Taf jekk is-CEO ikunx involut?

IS-SUR LESLIE VELLA: Is-CEO huwa membru tal-bord.

IĊ-CHAIRPERSON: Mela intom sirtu tafu bil-kuntratt wara li ġie ffirmat, u hemm rapporti, li safejn naf jien ma ġewx miċħuda, li jgħidu li l-membri tal-bord saru jafu b’dan il-kuntratt meta qraw dwaru.

ONOR. GLENN BEDINGFIELD: Paul Bugeja l-ġimgħa l-oħra kkonferma li dan il-kuntratt ma kellux għalfejn jitla’ quddiem il-bord. (Interruzzjonijiet)  Għax inti, Mr Chairman, għedt li kien hemm rapporti li ma ġewx miċħuda.

IĊ-CHAIRPERSON: Xhur ilu kien hemm rapporti fil-gazzetti li kienu jgħidu li din il-materja qatt ma telgħet quddiem il-bord tal-MTA, u fil-fatt is-Sur Bugeja l-ġimgħa l-oħra kkonferma li ma kellhiex għalfejn tmur quddiem il-bord. Sur Vella, fil-fehema tiegħek, il-bord kellu almenu jkun infurmat li qed isiru diskussjonijiet fuq dan il-kuntratt u anke jiġi nfurmat meta ġie ffirmat il-kuntratt? 

IS-SUR LESLIE VELLA: L-opinjoni tiegħi fuq l-operat tal-bord hija...

IĊ-CHAIRPERSON: Iktar milli għall-opinjoni, qed nistaqsik jekk l-affarijiet isirux hekk is-soltu, peress li ilek ħafna l-MTA. Bħala stat ta’ fatt, hekk jiġri, jiġifieri jittieħdu deċiżjonijiet u l-bord ma jiġix infurmat?

IS-SUR LESLIE VELLA: Safejn naf jien, minħabba li jkun hemm ħafna agreements ta’ natura kummerċjali, il-bord jiġi nfurmat at a higher level b’dak li qed jiġri, imma mhux fid-dettall. Però kif qed ngħidlek jien ili nieqes mill-Bord tal-Awtorità mill-2004, jiġifieri l-prassi eżistenti...

ONOR. GLENN BEDINGFIELD: Sur Vella, jiġifieri meta jkun hemm trattattivi ma’ linji ta’ arju oħrajn, marketing agreements, and what not, jitilgħu board level jew le?

IS-SUR LESLIE VELLA: Safejn naf jien, le.

ONOR. GLENN BEDINGFIELD: Jiġifieri dan ma telax at board level bħalma ma telgħux at board level other agreements li għamlet l-MTA.

IS-SUR LESLIE VELLA: Id-dettall tal-agreements li nkun involut fihom jien, ġeneralment qatt ma jiġi diskuss fil-bord.

ONOR. GLENN BEDINGFIELD: U ma jkunx hemm approval mill-bord.

IS-SUR LESLIE VELLA: Le.

ONOR. ALEX MUSCAT (Segretarju Parlamentari għaċ-Ċittadinanza u l-Komunitajiet): Sur Vella, minn kif spjegajtilna naf li ilek ammont ta’ snin nieqes mill-Bord tal-MTA. Inti infurmat jekk il-quarterly accounts jiġux ippreżentati lill-bord?

IS-SUR LESLIE VELLA: Nassumi li jiġu ppreżentati l-management accounts lill-bord. Nerġa’ ngħid li nassumi għax, kif qed ngħidlek, jien la għandi aċċess għall-Minuti tal-bord u lanqas inkun preżenti għal-laqgħat. Anke meta niġi mitlub nattendi nkun hemm biss għal dik l-agenda item li tikkonċerna lili mhux għall-meeting kollu.

ONOR. ALEX MUSCAT: Jiġifieri ma tafx għax m’għandekx dik il-viżibilità, imma bl-assumption li l-management accounts jiġu ppreżentati, allura wieħed jassumi wkoll li fil-verità l-bord ma jkunx iddeċieda fuq il-kuntratti individwali, jiġifieri ma jindaħalx fl-operat tal-Awtorità per se, imma jkun infurmat li hemm nefqiet marbuta ma’ dawn il-kuntratti.

IS-SUR LESLIE VELLA: La qed jiġi ppreżentat baġit u qed jiġu ppreżentati l-management accounts l-użu tal-fondi jkun qed jiġi spjegat. Però nerġa’ niċċara li ili nieqes mill-materji tal-bord mill-2004.

ONOR. ALEX MUSCAT: Grazzi.

IĊ-CHAIRPERSON: Mela wasalna fi stadju li l-MTA għaddiet template tal-kuntratt. Wara li ngħatat din it-template ġejtu kkonsultati f’xi mument fuq id-dettall, fuq id-drafting, jew fuq xi emendi?

IS-SUR LESLIE VELLA: Min-naħa tiegħi, le. Ħadd ma kellimni.

IĊ-CHAIRPERSON: Bħala regola xi jsir meta tiffirmaw kuntratt? Jitqabbad l-avukat biex jarah?

IS-SUR LESLIE VELLA: Ġeneralment narawh mal-avukat internament.

IĊ-CHAIRPERSON: Jiġifieri normalment, meta tkunu se tikkommettu lill-Awtorità b’dawn l-ammonti, tikkonsultaw l-avukati tagħkom, għax intom għandkom l-avukati tagħkom.

IS-SUR LESLIE VELLA: Iva.

IĊ-CHAIRPERSON: F’dan il-każ ġew ikkonsultati l-avukati tagħkom?

IS-SUR LESLIE VELLA: Ma nafx għax la kont involut fid-drafting tal-kuntratt u lanqas fin-negozjati.

IĊ-CHAIRPERSON: Mhux dik hija l-mistoqsija.  Jien qed nistaqsik jekk tafx jekk it-team legali tagħkom kienx involut fid-drafting ta’ dan il-kuntratt.

IS-SUR LESLIE VELLA: M’iniex kapaċi nirrispondik għax ma nafx.

IĊ-CHAIRPERSON: Imma kieku t-team legali tagħkom kien involut, kont tkun taf?

IS-SUR LESLIE VELLA: Not neccessarily, għax il-legal team ma jirrispondix lili u m’għandu ebda obbligu li jiġi jgħidli...

IĊ-CHAIRPERSON: Lil min jirrispondi?
IS-SUR LESLIE VELLA:  Lis-CEO’s Office jew liċ-Chairman’s Office.

IĊ-CHAIRPERSON: Sur Vella, inti għedt li f’ċirkostanza normali fejn tkunu qed tinnegozjaw kuntratt, jidħlu l-avukati. F’dan il-każ ġara bħas-soltu jew ma ġarax bħas-soltu?

IS-SUR LESLIE VELLA: Kif għedtlek, ma nafx.

IĊ-CHAIRPERSON:  Fuq il-kuntratti l-oħrajn qisek taf, imma fuq dan ma tafx.

IS-SUR LESLIE VELLA: Għax dawk li nkun involut fihom jien nista’ nirrispondi għalihom, imma dawk li ma kontx involut fihom jien...

IĊ-CHAIRPERSON: Jiġifieri qed naqblu li inti kont tkun involut bażikament fil-kuntratti kollha ħlief f’dan.

IS-SUR LESLIE VELLA: Tal-area li taqa’ taħti, jiġifieri tar-relazzjoni mal-linji tal-arju.

IĊ-CHAIRPERSON: Kemm hemm kuntratti ta’ marketing li ma ġejt involut fihom xejn?

IS-SUR LESLIE VELLA: Ikun hemm kuntratti ma’ tour operators li jaqgħu taħt id-direttorat tal-marketing li jien ma nkunx involut fihom. Ikun hemm kuntratti ta’ events li jaqgħu taħt direttorat ieħor.

IĊ-CHAIRPERSON: Dan huwa kuntratt li f’ċirkostanzi normali kien jaqa’ taħt il-mansjoni tiegħek? Ix-xhud preċedenti, is-Sur Paul Bugeja – li naħseb li segwejt ix-xhieda tiegħu – għabba ħafna mir-responsabilità ta’ dan il-kuntratt fuqek, u jien għalhekk issa qed nistaqsik biex nara jekk huwa, meta kien qed jixxiftja fuqek, kienx qed ikun korrett. Inti smajtu lis-Sur Bugeja u smajtu jixxiftja ħafna mir-responsabilità ta’ dan il-kuntratt fuqek.  Issa jien qed nistaqsik jekk tikkonfermax dan jew le.

ONOR. GLENN BEDINGFIELD: Ma jidhirlix li tefa’ r-responsabilità fuqu.

IĊ-CHAIRPERSON: Jekk trid nagħmlu...

ONOR. GLENN BEDINGFIELD: Mela x’qal l-ewwel insejt, u din il-biċċa qed tiftakarha, Mr Chairman!

IĊ-CHAIRPERSON: Ħalli ngħidlek għalfejn, Onor. Bedingfield. Għax meta s-Sur Bugeja kien qed jixxiftja fuq is-Sur Vella jien ġbitlu l-attenzjoni li se jkollna s-Sur Vella u dak li kien qed jgħid kont nistaqsi dwaru lis-Sur Vella. U issa għandi l-opportunità biex nistaqsih. Jien m’għandix dubju li s-Sur Vella sema’ lis-Sur Bugeja u allura kważi kważi qed nitolbu r-reazzjoni tiegħu. Jekk is-Sur Vella jgħidli li mhux vera xxiftja fuqu, nibda nissuspetta li ma jkunx qed ikun korrett ħafna!

IS-SUR LESLIE VELLA: Kif diġà spjegajt, l-involviment inizjali tiegħi kien in so far as li pprovdejt it-template. Fi stadju ta’ negozjati, drafting ta’ kuntratt, setting of budgets, eċċ, ma kont involut xejn. Meta s-CEO, Paul Bugeja, irċieva l-kuntratt, kellem lili u talabni nesegwixxih sforz il-fatt li jien nesegwixxi kuntratti for the purchase of marketing services from the airlines.

IĊ-CHAIRPERSON: Mela qed nifhem li inti ġejt inkarigat bl-eżekuzzjoni tal-kuntratt. Allura meta ngħidlek li dan il-kuntratt fih żbalji madornali, fis-sens li meta taqrah issib riferenza għal klawsoli li ma jeżistux... Naturalment inti tgħidli li mhux tort tiegħek, imma allura tort ta’ min ġara dan? (Interruzzjonijiet) Bħala fatt il-kuntratt jagħmel riferenzi għal klawsoli li ma jeżistux.  Pereżempju, hemm riferenzi għal “the marketing fee shall be paid in accordance with Article 5”, imbagħad tmur biex tfittex Article 5 u ssib li dan jitkellem dwar confidentiality. (Interruzzjonijiet) L-Onor. Bedingfield qed jgħidli li qalulna li kien Article 2.5.

ONOR. GLENN BEDINGFIELD: Qalulna li kien hemm typing error.

IĊ-CHAIRPERSON: Article 2.5 ma jeżistix lanqas fil-kuntratt.  Jiġifieri dan huwa kuntratt li meta taqrah tifhem li sar... (Interruzzjonijiet) L-Onor. Muscat qed jistaqsi jekk huwiex skandlu kbir. Dażgur li hu skandlu kbir! Meta jkollok kuntratt li jagħmillek riferenza għall-mod ta’ kif se jsiru ħlasijiet, jirriferik għal artiklu, u dan l-artiklu ta’ kif se jsiru l-ħlasijiet ma jkunx jeżisti, ma jkunx skandlu imma de minimis ikun traskuraġni.  U għal dan, min iwieġeb, Sur Vella? Qed naqblu li mhux int għax int sibtu lest, imma allura min kien responsabbli għal dan? 

IS-SUR LESLIE VELLA: M’iniex kapaċi inwieġbek. 

IĊ-CHAIRPERSON: Forsi nista’ ngħinek twieġeb. Jekk kienet f’idejn il-Ministeru, jekk talbukom għat-template mill-Ministeru, jekk sar ir-redrafting mill-Ministeru, allura m’intix kapaċi twieġeb il-mistoqsija min kien responsabbli? Ma rridx inpoġġi kliem f’ħalqek, imma jekk dan kollu għamlu l-Ministeru min hu responsabbli, il-Ministeru jew int? 

ONOR. GLENN BEDINGFIELD: Għandek kull dritt tagħmel il-mistoqsija, imma dawn l-affarijiet diġà ġew spjegati. 

IĊ-CHAIRPERSON: Jiġifieri, Sur Vella, m’intix f’pożizzjoni tgħidilna li dan kollu sar fil-Ministeru però mhijiex responsabilità tal-Ministeru? 

IS-SUR LESLIE VELLA: L-aktar li nista’ ngħidlek huwa li nassumi li sar fil-Ministeru. 

IĊ-CHAIRPERSON: Ukoll!  Jiġifieri lanqas s’hemm ma nistgħu naslu. 

IS-SUR LESLIE VELLA:  Għax ma nafx min innegozja.  Qed nassumi li via Josephine Farrugia  u uffiċjali oħra tal-Ministeru, però la ma kontx involut... 

IĊ-CHAIRPERSON: Mhux hekk!  If it quacks like a duck and walks like a duck, it probably is a duck! Jiġifieri qed naqblu li alla fine l-Ministeru kien responsabbli għal dan il-kuntratt. 

IS-SUR LESLIE VELLA: Mill-Ministeru ħareġ. 

IĊ-CHAIRPERSON: Jekk ħareġ mill-Ministeru min hu responsabbli għalih? Mhux il-Ministeru!?     U meta tgħid li int kont responsabbli għall-eżekuzzjoni ta’ dan il-kuntratt, xi tfisser eżatt, jekk jogħġbok? 

IS-SUR LESLIE VELLA: Jiġifieri jien ridt insegwi l-attivitajiet li jkunu qed jagħmlu VistaJet in konformi mal-commitments li taw biex jirċievu l-ħlas u meta nkun sodisfatt nirrapporta lis-superjuri tiegħi biex jiġi approvat il-ħlas. 

IĊ-CHAIRPERSON: Naturalment VistaJet kellhom obbligazzjonijiet u drittijiet li joħorġu minn dan il-kuntratt, imma ħalli nibdew bl-obbligazzjonijiet. VistaJet kellhom l-obbligazzjoni li jagħmlu marketing plan. Dan il-marketing plan sar? 

IS-SUR LESLIE VELLA: Bil-miktub le... 

IĊ-CHAIRPERSON: Kif ikun marketing plan mhux bil-miktub? 

IS-SUR LESLIE VELLA: ...fis-sens li meta rajna l-output li kien hemm fl-2016 u konna sodisfatti bih… 

IĊ-CHAIRPERSON: Il-marketing plan qabel isir mhux wara.  Mhux tiċċekkjah sena wara! 

ONOR. GLENN BEDINGFIELD: Ħallih jixhed!

IĊ-CHAIRPERSON:  Għax forsi ma fehemx il-mistoqsija.

ONOR. GLENN BEDINGFIELD:  L-ewwel ukoll ried jisjega xi ħaġa fuq marketintg u branding u lanqas tajnih ċans jispjega. 

IĊ-CHAIRPERSON: Kompli, Sur Vella.  Skużani jekk interrompejtek. 

IS-SUR LESLIE VELLA: Il-kuntratt ġie fis-seħħ fl-2016 u fl-2016 kien hemm proċess fejn kienu qegħdin jagħmlu numru ta’ attivitajiet li ġew maqbula meta ġie ffirmat il-kuntratt fejn f’Schedule 1 tal-annex semmew il-media plan li riedu jagħmlu u meta ħarġu l-invoice taw il-prova tal-affarijiet li se jagħmlu. Għall-2017 u l-2018 ma ntalabx – u with the benefit of hindsight nerfa’ r-responsabilità għal dan jien għax for the records kien ikun aħjar kieku wieħed talab bil-miktub –  imma kien ikun hemm diskussjonijiet via Josephine Farrugia, min-naħa tagħna għaddejna video material etc. for uploading on the inflight entertainment system, u segwejna dak li kien qed jiġri in terms of press releases and media coverage. 

IĊ-CHAIRPERSON: Mela inti qed tgħidilna li fl-ewwel sena kien hemm nofs paġna għal dak li huwa media plan for year 1... 

ONOR. GLENN BEDINGFIELD: Jiġifieri kien hemm media plan.
IĊ-CHAIRPERSON: ...imbagħad years 2 and 3 ma kellniex. Jiġifieri fl-ewwel sena kien hemm nofs paġna media plan, u in years 2 and 3 ma kien hemm xejn. Naqblu? 

IS-SUR LESLIE VELLA: Bil-mikuub ma kienx hemm. 

IĊ-CHAIRPERSON: Ħalli niġu għall-media plan for year 1. F’dan il-pjan jingħad li kellhom jiġu uploaded videos about the Maltese Islands. 

IS-SUR LESLIE VELLA: Iva. 

IĊ-CHAIRPERSON: Jien staqsejt għal dawn il-videos about the Maltese Islands, u nenfasizza li “about the Maltese Islands” mhux fuq kemm għandha ajruplani sbieħ VistaJet...  Tista’ tgħidilna ftit x’kienu dawn il-videos about the Maltese Islands? 

IS-SUR LESLIE VELLA: Aħna għaddejna numru ta’ clips promozzjonali through our media library, kemm videos kif ukoll artikli, li ġew uploaded. 

IĊ-CHAIRPERSON: Issa niġu għall-artikli. Ħalli nibdew bil-videos. Tista’ tgħidilna, pereżempju, f’Jannar bgħattnielhom video fuq l-Imdina, fi Frar bgħattnielhom video fuq il-festa ta’ San Pawl, f’Awwissu bgħattnielhom video fuq il-Blue Lagoon...? 

IS-SUR LESLIE VELLA: M’għandix records. 

IĊ-CHAIRPERSON: Jeżistu dawn ir-records? Inżammu records ta’ dan? 

IS-SUR LESLIE VELLA: Li nista’ nsib huwa l-materjal li ntbagħat, jew li ngħadda permezz ta’ pen drives eċċ. 

IĊ-CHAIRPERSON: Mela għal seduta oħra ħu ħsieb li jkollna l-lista eżatta u idealment tibgħatilna wkoll il-videos għax li rċevejna ma kenux dwar Malta.  Tista’ tispjegalna l-mechanics tagħha?  Kif tibagħtuhom u b’liema frekwenza?  Jinteressani nkun naf f’year 1 kemm bgħattu promotional videos about the Maltese Islands, u nerġa’ nenfasizza li about the Maltese Islands għax for my sins jien qgħadt nara ħafna videos li ġew ippreżentati lil dan il-Kumitat u nassigurak li ma kenux about the Maltese Islands. 
IS-SUR LESLIE VELLA: Imma l-videos about the Maltese Islands kienu for uploading on the inflight fuq l-iPads li għandhom fuq l-ajruplan. 

IĊ-CHAIRPERSON: Jiġifieri fuq dawn l-ajruplani kien hemm iPads u intom kellkom tagħtuhom videos biex meta jkun hemm il-passiġġieri fuq l-ajruplani jaraw il-video fuq Malta. 

IS-SUR LESLIE VELLA: Dan bħal meta nitilgħu fuq ajruplan ta’ kwalunkwe linja tal-ajru u jkun hemm l-inflight magazine.  Din il-kumpanija minflok għandha inflight magazine tipprovdi iPad li minn żmien għal żmien taġġornah b’ammont ta’ informazzjoni, u fost din l-informazzjoni jkun hemm il-materjal li għaddejna aħna. 

IĊ-CHAIRPERSON: Tista’ tikkonferma kemm konna nħallsu għal kull click ta’ din l-iPad? 

IS-SUR LESLIE VELLA: M’iniex kapaċi ngħidlek, għalkemm minn dawn id-diskussjonijiet issemma l-ammont ta’ €250. 

IĊ-CHAIRPERSON: Jiġifieri inti tista’ tikkonferma lil dan il-Kumitat li kull meta passiġġier kien jagħfas il-buttuna u jitla’ l-video fuq Malta, li għad irridu naraw x’inhu, konna nħallsu €250. Ġietna għolja!

IS-SUR LESLIE VELLA: Bir-rispett kollu m’għandniex inħarsu lejha b’dak il-mod għax il-mod kif ġiet ippreżentata d-data kien tali li wera x’valur ġie assenjat għal dak is-servizz. Dan ma kienx sistema ta’ paper click fejn jekk rah wieħed tħallas ammont ta’ flus, mentri jekk raw għaxra tħallas għaxar darbiet aktar, imma kien il-valur assenjat, the added promotional value, li ħareġ min-numru ta’ clicks, fejn attribwew il-valur ta’ €250 li jien, personalment, narah raġonevoli. 

IĊ-CHAIRPERSON: Jiġifieri għalik, li l-MTA tħallas €250 per view is reasonable. Għandkom dawn it-tip ta’ agreements ma’ kumpaniji oħra? Għax naħseb li it’s very attractive. 

IS-SUR LESLIE VELLA: Ma nistgħu ninsew qatt it-target audience li qed nitkellmu fuqha, jiġifieri min huma l-klijenti li jużaw dawn l-ajruplani.

IĊ-CHAIRPERSON: 4,000 ruħ fl-2016 u 6,000 fl-2017.

IS-SUR LESLIE VELLA: Imma huma nies high net worth, nies investituri, nies li jmexxu  kumpaniji eċċ..  Jiġifieri huwa mod li tħallas biex tindirizza kategorija ta’ konsumatur jew target audience… Il-fatt li kien hemm 400 klijent mit-tip li jużaw dan it-tip ta’ servizz esklussiv li raw materjal fuq Malta, jagħti valur. 

IĊ-CHAIRPERSON: Però jien naħseb li tħallas €250 għax xi ħadd ra artiklu fuq Malta hija ftit on the high side. U allura l-mistoqsija tiegħi hija:  Għandkom arranġamenti oħra bħal dan fejn tattiraw high net worth people b’xi modi oħra? 

IS-SUR LESLIE VELLA: Li nista’ nirrispondik huwa b’mod ġeneriku in terms of marketing activity.  Ovvjament il-marketing cost ivarja skont l-udjenza li qed tindirizza. Jekk qed tuża stazzjon televiżiv, jew website, jew an online platform, jew gazzetta...  Pereżempju, huwa mod li tuża gazzetta bħal The Telegraph biex tindirizza s-suq ta’ Londra u huwa mod ieħor jekk tirriklama... 

IĊ-CHAIRPERSON: Nista’ napprezza li hemm swieq u swieq, u tħallas skont is-suq, però you endorse id-deċiżjoni li nħallsu €250 per click because...

IS-SUR LESLIE VELLA: Mill-esperjenza tiegħi nħoss li l-valur li ngħata by addressing this target audience huwa pjuttost... 

IĊ-CHAIRPERSON: Naf li se tgħidli li l-iskop huwa intangible, imma kieku kelli nistaqsik jekk ġiex xi ħadd Malta minn dawk li rikbu l-ajruplani Malta, kapaċi tgħidli? M’iniex qed nitolbok tagħtini lista ta’ kemm ġew high net worth persons. Għax huwa faċli ħafna li tgħidli li l-valur mhuwiex tanġibbli, però absolutely tgħidli... 

ONOR. GLENN BEDINGFIELD: In absolute terms trid tara x’ħalliet il-kumpanija hawn Malta mill-aircraft registrations. Jekk ħriġna €4.5 miljun u din ħalliet hawn €70 miljun allura l-bilanċ kien favur Malta. 

IĊ-CHAIRPERSON: M’għandu x’jaqsam xejn dan, Onor. Bedingfield.  Mhuwiex xogħol l-MTA li tagħmel dak li qed tgħid int. 

ONOR. GLENN BEDINGFIELD:  L-MTA kienet il-vehicle li uża l-Gvern Malti biex jasal... 

IĊ-CHAIRPEROSN: Onor. Bedingfield, il-parir tiegħi huwa don’t tread there.  Jiġifieri, Sur Vella, il-fehma tiegħek hija li it is reasonable.  Jien assolutament ma naqbilx però nirrispetta dak li qiegħed tgħid u nħallu lill-poplu jagħmel il-ġudizzju tiegħu. 

Fil-marketing plan tal-ewwel sena hemm li kellhom jagħmlu videos u inti, Sur Vella, se tagħtina dawn il-videos. Kellhom jagħmlu wkoll artikli “about the Maltese Islands which will be uploaded as part of the obligatory menu and therefore this cannot be missed by passengers”.  U qiegħed nikkwota għax, nerġa’ ngħid li, aħna ġejna flooded b’ħafna artikli li fihom ma tissemmiex Malta, anzi biex inkun korrett, f’mazz sħiħ hemm artiklu wieħed li jsemmi lil Malta. Minbarra dan l-artiklu wieħed li qiegħed fil-pack li tajtuna...

IS-SUR LESLIE VELLA: Nidħol fir-records u nipprovdihom. 

IĊ-CHAIRPERSON: Were you involved in the compilation of the...? 

IS-SUR LESLIE VELLA: Ovvjament aħna niġġeneraw dan it-tip ta’ materjal... 

IĊ-CHAIRPERSON:  Le, jien qiegħed nirriferi għall-pakkett ta’ dokumentazzjoni li rċeva kull Membru ta’ dan il-Kumitat.  Dak inti kkompilajtu? 

IS-SUR LESLIE VELLA: Iva, dawk meħuda mir-records tiegħi. 

IĊ-CHAIRPERSON: Mela f’dan il-pakkett mir-records tiegħek hemm artiklu wieħed fuq Malta, mingħalija hemm stampa ta’ luzzu u xi ħadd jixxemmex. Minbarra dak l-artiklu hemm oħrajn?  Jekk hemm oħrajn għalfejn ma tajthomlniex? 

ONOR. CLAYTON BARTOLO (Segretarju Parlamentari għas-Servizzi Finanzjarji u l-Ekonomija Diġitali): Sur Presdient, mhux il-każ.  Biss biss… 

IĊ-CHAIRPERSON: Jien qiegħed nitkellem dwar artikli dwar the Maltese Islands. 

ONOR. ALEX MUSCAT: Din l-informazzjoni tawhielna u jidher li inti fattwalment skorrett.

IĊ-CHAIRPERSON: Naf x’qed ngħid.  Jien qed nitkellem fuq artikli uploaded fuq l-iPads tal-ajruplani li kellhom l-obbligu jtellgħu. M’iniex qed nirriferi għall-artiklu li ġie ppubblikat f’Shanghai Daily għax dak ma jkunx fuq l-iPad. 

ONOR. ALEX MUSCAT: Ikun ukoll għax ikun hemm l-internet fuq dawn it-tip ta’ ajruplani.  Hux hekk?

IĊ-CHAIRPERSON:  Jien qatt ma sifirt b’dawn it-tip ta’ jets jiġifieri ġenwinament ma nafx jekk ikunx hemm internet fuqhom. Jekk sifirt inti bihom għidilna. (Interruzzjonijiet)  Le, ħadd ma ħadni!  Hawnhekk hawn obbligu speċifikament li jtellgħu artikli dwar Malta. Sur Vella, fil-pakkett li tajtna hemm artiklu wieħed fuq Malta. Naqblu? 

IS-SUR LESLIE VELLA: Iva. 

IĊ-CHAIRPERSON: Issa jien qed nistaqsik jekk hemmx iżjed u jekk hemm iżjed għalfejn ma tajthomlniex. 

IS-SUR LESLIE VELLA: Irrid nara r-records tiegħi għax, iva, hemm aktar. 

IĊ-CHAIRPERSON: Mela għalfejn am tajthomlniex? 

ONOR. GLENN BEDINGFIELD: Sur Vella, iċ-Chairman qiegħed jgħid li f’dawn id-dokumenti kollha Malta tissemma darba biss. Imma jekk f’dawn l-artikli kollha qed tissemma VistaJet, by implication m’hemmx il-link ma’ Malta? 

IĊ-CHAIRPERSON: Onor.  Bedingfield, ma fhimtx il-mistoqsija tiegħi. 

ONOR. GLENN BEDINGFIELD: Jien qed nistaqsi lis-Sur Vella għax huwa l-espert.  Int qed tipprova tidħol... 
IĊ-CHAIRPERSON: Jien qed nidħol fid-dettall tal-kuntratt. 

ONOR. GLENN BEDINGFIELD: ...fil-kuntratt biex tipprova ssib xi ħaġa. (Interruzzjonijiet)

IĊ-CHAIRPEROSN: Sur Vella, hemm obbligu speċifiku li jittellgħu artikli about the Maltese islands fuq l-iPad fl-ajruplani. Jien fuq dak qed nitkellem mhux fuq artikli f’gazzetti madwar id-dinja għax fuq dak qed naqblu li jista’ jkun hemm oħrajn. Allura jien qed nitolbok sabiex, jekk jogħġbok, tikkompilalna aktar artikli li huma speċifikament about the Maltese Islands. 

IS-SUR LESLIE VELLA: Fhimtek ċar.  I will. 

IĊ-CHAIRPERSON: Il-kuntratt jgħid ukoll li “The viewing will be recorded and traced through the IT application which monitors the material provided on iPad. The data will be made available to the Ministry for Tourism and the Malta Tourism Authority for research and further marketing processes”. Jiġifieri jien qed nifhem li l-kumpanija obbligat ruħha li tgħaddilkom id-data “for research and further marketing processes”. Dan il-proċess sar? 

IS-SUR LESLIE VELLA: Id-data li għaddew kienet tikkonsisti fin-numru ta’ views per month, liema data aħna żammejniha u utilizzajniha, però ma kienx hemm aktar materjal għax nimmaġina li hemm aspetti ta’ data protection, jiġifieri dawn ma tawx dettalji ta’ min użaha u kuntatti tagħhom eċċ. għax ikun hemm obbligi ta’ data protection. Huma pprovdew statistika kull xahar ta’ kemm kien hemm downloads minn fuq dawn l-iPads. 

IĊ-CHAIRPERSON: Kellu jkun hemm ukoll features fuq Bloomberg u CNBC “promoting Malta” u mhux dwar kwalunkwe ħaġa. Jekk jien immur fuq CNBC u nippromwovi xi ħaġ’oħra ma nistax imbagħad ngħid li kont qiegħed nippromwovi lill-Parlament Malti! F’dan il-kuntratt hemm obbligu speċifiku li jkun hemm features fuq “Bloomberg and CNBC promoting Malta”, u nenfasizza “promoting Malta”. Tista’ tgħidli kemm kien hemm features promoting Malta fuq Bloomberg u CNBC, jekk jogħġbok? Hawnhekk għadna qegħdin nitkellmu fuq il-media plan tal-ewwel sena.
IS-SUR LESLIE VELLA: Milli rajt jien ma kienx hemm. Li kien hemm kienu features li jagħmlu riferenza għall-kumpanija u jkun hemm view tad-denb tal-ajruplan li juri 9H. 

IĊ-CHAIRPERSON: But don’t you think that it’s a farce li tgħid li dan l-obbligu...? 

ONOR. GLENN BEDINGFIELD: Bir-rispett kollu, li tasal għall-konklużjoni tiegħek, asal, imma li tipprova tinfluwenza l-pubbliku li din kienet farsa ma naħsibx li hu ġust.

ONOR. CLAYTON BARTOLO: Mhijiex farsa.

IĊ-CHAIRPERSON: It is a farce li ngħidu li l-obbligazzjoni… 

ONOR. GLENN BEDINGFIELD: Skont inti. 

IĊ-CHAIRPERSON: Mela skont jien – u min qed jismagħna ma nafx x’ġudizzju jagħmel – kien hemm obbligu biex jippromwovu lil Malta speċifikament b’features fuq CNBC u Bloomberg, dawn ma sarux però qed insibu soljiev li f’xi intervista minnhom deher id-denb ta’ ajruplan li fuqu kellu... 

ONOR. GLENN BEDINGFIELD: Mhux id-denb ta’ ajruplan jidher imma t-timbru ta’ Malta. 

IĊ-CHAIRPERSON: ...l-ittri li huma...

ONOR. GLENN BEDINGFIELD:  9H.  Anke jien tgħallimthom minn hawn tant kemm ili nisma’.  Tgħallimt li Malta fl-avjazzjoni tfisser 9H. Mela kull min qed jaqra u jara 9H, jaf li dik tfisser Malta. 

IĊ-CHAIRPERSON: Imma ried ikun sema’ dan il-Kumitat!  Kull min ra din l-intervista bin-9H u segwa dan il-Kumtiat jifhem li 9H tfisser Malta, però nassigurak li m’hawn ħadd iżjed fid-dinja, speċjalment it-turisti li rridu nattiraw lejn Malta, li malli jara denb ta’ ajruplan bin-9H fuqu jgħid “oh, what a good idea ħa mmur lejn Malta!”. 

ONOR. GLENN BEDINGFIELD: Dan ma kienx kuntratt biex jattira t-turisti. (Interruzzjonijiet)  Imma ċ-Chairman qed jimplika li dan kien kuntratt, bħalma jkunu kuntratti oħra, biex jattira t-turisti. Le, dan kien kuntratt biex jagħmel branding ta’ Malta u ibqgħu ċerti li kieku ġew żewġ turisti b’dan il-kuntratt nefqu daqs kemm jonfqu 1,000 turist li jiġi Malta.

IĊ-CHAIRPERSON: Però kieku u kien qatt ma ltaqgħu u l-verità hi li jekk nistaqsuhom ġewx żewġ turisti permezz ta’ dan il-kuntratt ħadd ma jkun kapaċi jgħidilna “iva, ġew żewġ turisti u nefqu daqs 10,000 turist”. 

ONOR. GLENN BEDINGFIELD:  Jekk tiġi tgħidli li fl-avjazzjoni kulħadd huwa baħnan u ħadd ma jaf li 9H tfisser Malta, bir-rispett kollu, tkun qed tirredikola… 

ONOR. KRISTY DEBONO: Sur Vella, it-target tal-marketing plan kien li tattiraw esperti fl-avjazzjoni? 

ONOR. ALEX MUSCAT:  Hawn patafjun ta’ intervisti.

IĊ-CHAIRPERSON: Sibli wieħed fuq Malta, jekk jogħġbok, Onor. Muscat. 

ONOR. ALEX MUSCAT: Kollha jsemmu lil Malta, qed nipprova nsib... 

ONOR. GLENN BEDINGFIELD: It’s branding association.

IS-SUR LESLIE VELLA: Jekk tippermettuli, għandi bżonn ħames minuti biex nispjega l-ambitu kollu. 

ONOR. GLENN BEDINGFIELD: Agħtuh ċans jitkellem!

IĊ-CHAIRPERSON: Mela qegħdin naqblu li fuq Bloomberg u CNBC ma sarux features fuq Malta, però kien hemm intervista jew intervisti – imbagħad għidilna liema huma ħalli nieħu paċenzja noqgħod narahom – fejn jirriżultalek li deher id-denb ta’ ajruplan li kien fih in-9H li tfisser il-brand ta’ Malta. Jekk hu hekk allura nitolbok tindikali fejn huma dawn il-features fejn jidher dan.

ONOR. GLENN BEDINGFIELD: There was the brand association.

IS-SUR LESLIE VELLA: Fl-aħħar ftit sessjonijiet segwejt din id-diskussjoni mid-distanza, u issa li qiegħed nindirizzakom, nixtieq nispjega kif dejjem fhimt li kien dan l-arranġament u l-parametri li jaħdem fih. Mela aħna qed nitkellmu fuq arranġament ma’ kumpanija li tipprovdi servizz permezz ta’ business jets, li l-klijentela tagħha di natura, minħabba l-esklussività tas-servizz li tagħti, hija komposta min-nies li huma investituri, nies li jmexxu kumpaniji, nies li għandhom budgets sostanzjali għad-dispożizzjoni tagħhom, u nies li jsiefru ħafna li allura jista’ jimplika wkoll li għandhom investimenti f’pajjiżi differenti. Kif wieħed jista’ jara mill-aħħar snin, we embarked fuq proċess ta’ diversifikazzjoni ekonomika li rajnih jevolvi, fis-sens li fejn qabel is-settur tas-servizzi kien kważi esklussivament it-turiżmu, issa kien beda jifrex fuq ħafna oqsma oħra.  U wieħed mill-oqsma li kiber ħafna kien is-settur tal-avjazzjoni, liema settur għandu obbligazzjonijiet b’mod dirett mat-turiżmu mil-lat ta’ konnettività, jiġifieri l-konnettività lejn pajjiżna żdiedet b’mod sostanzjali sabiex stajna nibdew inkunu connected ma’ ħafna aktar rotot, però apparti dan sar ukoll ħafna xogħol mill-awtoritajiet tat-trasport sabiex over the years żviluppaw ir-reġistru tal-avjazzjoni.  U bħalma s-simbolu tas-settur marittimu huwa “Valletta” miktuba fuq wara tal-vapur jew bandiera ħamra bis-salib tal-Kavallieri, it-timbru tas-settur tal-avjazzjoni huwa 9H. Nafu li Malta ħadmet ħafna f’dan il-qasam sabiex tkabbar ir-reġistru tal-avjazzjoni u llum huwa attività ekonomika li b’mod dirett iħalli ħafna flus fl-ekonomija Maltija permezz tal-proċess ta’ reġistrazzjoni u l-annual renewal tal-istess reġistrazzjoni tal-ajruplani u anke permezz ta’ investimenti bħal dan ta’ VistaJet. Ma rridux ninsew li VistaJet ġiet iffurmata fl-2004, u fl-2012 għamlet l-ewwel pass tagħha lejn Malta meta ġabet l-operation centre tagħha f’pajjiżna, u fl-2016 għamlet qabża kbira għax ħarġet mill-Iżvizzera, u fil-fatt kellha tħallas taxxi punitivi lill-Gvern Żvizzeru talli nqalgħet minn hemmhekk, u ġiet Malta u bdiet timpjega 300 ruħ u rreġistrat 58 ajruplan – nofs il-flotta tagħha – f’pajjiżna. 

Bi preparazzjoni għal din il-laqgħa llum dħalt fuq il-website ta’ Transport Malta (TM) u sibt statistika ta’ kemm hawn ajruplani rreġistrati f’Malta u sibt li as on the 19 May ta’ din is-sena, jiġifieri l-ġimgħa l-oħra, għandna 477 ajruplan irreġistrat Malta li 58 minnhom huma ta’ VistaJet.  Jekk wieħed janalizza l-lista jsib li l-maġġoranza tagħhom huma business jets żgħar, jiġifieri bil-miġja ta’ VistaJet f’pajjiżna għenu biex Malta attirat aktar reġistrazzjonijiet fil-qasam tal-business jets.

IĊ-CHAIRPERSON: Imma hawnhekk m’aħniex qegħdin niddiskutu jekk VistaJet għamlitx sew, jew jekk kienx tajjeb għal Malta li VistaJet ġiet Malta, imma qegħdin niddiskutu jekk l-obbligazzjonijiet tal-kuntratt li sewa lil Malta €4.5 miljun ġewx onorati jew le. 

ONOR. ANTHONY AGIUS DECELIS: Imma s-Sur Vella qed jispjega lejn min kien immirat il-marketing  tagħhom. Qed nifhmek sew, Sur Vella?

IĊ-CHAIRPERSON: Le, għax dan ġara wara mhux qabel. 

IS-SUR LESLIE VELLA: Imma se nasal għaliha. 

IĊ-CHAIRPERSON: Dan il-ftehim sar wara  mhux qabel. Tista’ tkompli, Sur Vella. 

IS-SUR LESLIE VELLA: Meta aħna fhimna dan l-ambitu fhimna wkoll li għalkemm aħna awtorità tat-turiżmu l-iskop għalfejn għandu jintuża dan il-ftehim huwa sabiex inkattru l-isem ta’ Malta fost it-target audience tal-investituri, prinċiparjament fil-qasam tas-settur tal-avjazzjoni, sabiex inkunu nistgħu nattiraw aktar investiment ta’ dan it-tip lejn Malta. It-turiżmu qatt ma kien skop ewlieni. Issa minn dan se nimxu minn target audience għal captive audience għax meta għandek passiġġier fuq ajruplan li qed jivvjaġġa minn point A għal point B, whether it is an economy seat or whether it is a business aircraft, għandek a captive audience għax tista’ tuża magazine jew iPad, u hemmhekk ħadna vantaġġ u indirizzajna l-captive audience permezz tal-materjal promozzjonali li kien hemm.  Però aħna dejjem ħarisna lejn dan bħala an added bonus għax l-iskop ta’ branding minn dan il-ftehim huwa mmirat lejn udjenza aktar wiesgħa. My understanding  is – u din hija opinjoni personali – li fl-ekonomija moderna li naħdmu fiha llum, is-setturi ekonomiċi differenti tas-servizzi m’għadhomx jadmu in a mutually exclusive manner, jew in isolation of each other għax għandek ħafna overlaps u għandek ħafna sinerġiji li joħorġu meta wieħed jabbina u jikkoinċida attività fuq oħra. Pereżempju, xi ħaġa li rajna f’dawn l-aħħar snin, għalkemm bl-ebda mod ma rrid nattribwiha b’mod dirett għal dan li qed nagħmlu, hija li kien hemm linja tal-ajru barranija li nkorporat kumpanija f’Malta u rreġistrat numru kbir ta’ ajruplani.  Qed nirriferi għal Malta Air. Jiġifieri s-settur tal-avjazzjoni fih innifsu sar vibranti ħafna… 

IĊ-CHAIRPERSON: Sur Vella, jien nifhem kemm huwa importanti s-settur tal-avjazzjoni, però meta tidħol fl-iskop ta’ dan il-kuntratt, bir-rispett kollu dovut lejn min ifformulah, ma ssib xejn minn dan kollu. L-iskop ta’ dan il-kuntratt kien li jippromwovi lil Malta biex jattira lit-turisti f’Malta.  Nistgħu nagħmlu kemm tridu argumenti dwar kemm huwa importanti li nagħmlu marketing biex nattiraw industriji ġodda, imma l-iskop ta’ dan il-kuntratt kien speċifikament biex nippromwovu lil Malta bħala destinazzjoni turistika u mhux biex, pereżempju, nippromwovu lil Malta bħala an aviation registration centre jew any other centre. Mela ħalli nerġa’ niġi għall-mistoqsijiet. 

S’issa stabbilixxejna li artikli se tipprovdilna għax s’issa pprovdejtilna wieħed, u videos ma ġewx prodotti ħlief li hemm xi video li jidher li hemm inizjali li jindikaw li l-ajruplan huwa rreġistrat f’Malta.  Kellu jkun hemm ukoll intervisti mal-Ministru fuq CNBC u Bloomberg. Jiġifieri dawn intrabtu li għandna nibagħtu lill-Ministru, li qed nifhem li dak iż-żmien kien l-Onor. Zammit Lewis, biex jagħmlulu intervista... 

ONOR. GLENN BEDINGFIELD: Jew jiġu huma.  Għandhom l-ajruplani! 

IĊ-CHAIRPERSON: Jew jiġu huma, għandek raġun. Jiġifieri l-kumpanija obbligat ruħha li tifaċilita jew torganizza intervista mal-Ministru fuq Bloomberg u CNBC. Inti taf jekk dawn irriżultawx, jekk jogħġbok?

IS-SUR LESLIE VELLA: M’għandix record tagħhom.

IĊ-CHAIRPERSON: Imma inti kont inkarigat biex tara li l-obbligi... This is the marketing and media plan, so this is what they had to do, u s’issa minn erba’ affarjiet li obbligaw ruħhom li jagħmlu, skont il-media plan, m’għamlu xejn. Ma tafx jekk saritx, jew ma saritx?

IS-SUR LESLIE VELLA: Ma nafx. 

IĊ-CHAIRPERSON: Tista’ tkun taf?
IS-SUR LESLIE VELLA: Niċċekkja. 

IĊ-CHAIRPERSON: Jekk inti kont il-persuna nkarigata li tara li the obligations of this agreement are observed, m’intix f’pożizzjoni tgħidilna li, pereżempju, minflok mar il-Ministru, mar il-Prim Ministru, jew minflok mar il-Ministru mort int? Ma tafx. Ma ċċekkjajtx.

ONOR. KRISTY DEBONO: Sur Vella, biex inkompli ma’ dan li għadu kif qal iċ-Chairman, f’ċirkostanzi normali, anke fir-rwol tiegħek ta’ Deputy CEO, meta f’kuntratt ikun hemm żewġ items minn erba’ li ma ġewx onorati, għalik huwa breach of contract? Kif tarah?

IS-SUR LESLIE VELLA: L-istatement li żewġ items minn erba’ ma ġewx onorati huwa daqsxejn ġeneriku ż-żejjed.

IĊ-CHAIRPERSON: Għaliex?

IS-SUR LESLIE VELLA: Jekk tippermettuli, jien qed inħares lejn ix-xena.

IĊ-CHAIRPERSON: Ara ftit paġna 7 tal-kuntratt.

IS-SUR LESLIE VELLA: “Marketing material will be uploaded on iPads available on all VistaJet aircrafts; Flight information and entertainment programmes must be accessed through iPads available on board”. Diġà għedt li l-videos se nipprovdihom u anke se nipprovdi aktar artikli minbarra dak il-wieħed li diġà għandkom. 

IĊ-CHAIRPERSON: Mela s’issa nibqgħu li se tipprovdihomlna. 

IS-SUR LESLIE VELLA: Iva. Imbagħad hemm ir-rebranding of corporate image li għadni kif għamilt riferenza għaliha u li hemm l-evidenza tagħha.

IĊ-CHAIRPERSON: Għamilt 20 minuta tispjegahielna, mhux problema.

IS-SUR LESLIE VELLA: Imma anke r-rebranding in terms tal-imagery li poġġew lil Malta fiċ-ċentru tal-mappa minn fejn issa qed joħroġ l-operat tagħhom. Dak ir-rebranding seħħ ukoll. Dwar “promoting Malta through articles published in prominent business related publications”, hemm numru minnhom li ġew annessi f’dokument tal-2016, fosthom ta’ Thomas Flohr u ta’ ġurnalist minn Forbes.  Li m’għandix memorja jew record li saru huma l-interventi tal-Ministru għat-Turiżmu, però niċċekkja.

ONOR. KRISTY DEBONO: U l-footage ta’ CNBC u Bloomberg.

IS-SUR LESLIE VELLA: Dwar dawk se niċċekkja biex nara x’hemm available. 

ONOR. KRISTY DEBONO: Però meta jkollok obligations li ma jiġux onorati – u s’issa m’hawnx evidenza min-naħa tiegħek li dawn l-obligations imsemmija fil-kuntratt ġew onorati – huwa normali li mbagħad l-Awtorità u l-Ministru – għax at the end of the day  ir-responsabilità hi tal-ministeru, kif għedt kemm-il darba inti – jgħaddu għat-tieni sena ta’ marketing plan u għall-Phase 3 u l-obbligazzjonijiet lanqas ikunu bil-miktub?  Ma kienx ikun aħjar li tagħmlu kuntratt bil-miktub iktar stringent fejn ma jkunux jistgħu b’xi mod jew ieħor ifallu jew ma jonorawx il-punti kollha, ladarba intom ħallastu l-full price ta’ €4.5 miljun? 

IS-SUR LESLIE VELLA: Ir-risposta tiegħi għal dan hija li jekk wieħed iħares lejn ir-returns tagħhom tas-snin 2017 u 2018 isib li kien hemm shift tal-focus. Jiġifieri filwaqt li fl-ewwel sena, minħabba li kien l-ewwel darba li kien qed jiġi esegwit il-kuntratt, kien hemm enfasi fuq il-launch event, fuq ir-rebranding, fuq l-intervisti fuq it-televiżjoni, eċċ., wara sar shift iktar qawwi lejn promozzjoni permezz ta’ relazzjonijiet pubbliċi li kienet mifruxa mad-dinja u laħqet udjenzi ħafna iktar wiesa’. Jiġifieri mhux talli li mhux veru li m’għamilna xejn u ma bdilna xejn, talli l-enfasi during the progression of the agreement ixxiftjat iktar lejn attivitajiet ta’ relazzjonijiet pubbliċi permezz ta’ press releases u stejjer li ġew ippubblikati mad-dinja kollha. 

ONOR. ALEX MUSCAT: Sur Vella, għandi xi mistoqsijiet. Ix-xhieda li ġew hawnhekk jitkellmu qabel fuq dan il-kuntratt biex aħna nassoċjaw ruħna ma’ din il-kumpanija partikolari kollha taw il-punti di vista tagħhom. Fl-opinjoni tiegħek dan il-kuntratt li swiena €1.5 miljun fis-sena huwa nefqa tajba biex tassoċja ruħek u tiddiversifika l-prodott kif kien intiż? 

IS-SUR LESLIE VELLA: Ir-risposta tiegħi hi li dan kien agreement ma’ kumpanija li għandha ċerta statura fil-qasam tal-avjazzjoni, għandha statura in terms tad-daqs tagħha, għandha statura in terms tal-fatt li ċaqilqet il-head office tagħha għal Malta, u hija kumpanija li kibret u baqgħet tikber. Ta’ min isemmi wkoll, għax kienet saret riferenza għaliha, li din hija a unicorn company, jiġifieri hija kumpanija li għandha valur ta’ iktar minn USD1 biljun. Fl-2017 sar investiment minn grupp ta’ investituri privati fiha, li kien jisimhom Roan Capital, u saret l-ewwel u l-unika kumpanija Maltija li hija unicorn li kellha valur ta’ USD2.5 biljun wara l-investiment li sar. Qiegħed ngħid dan kollu mhux biex nagħmel reklam lil VistaJet, imma biex niċċara u nippreċiża li ma konniex qegħdin niddijljaw with some unknown quantity, xi ħadd li ħareġ minn xi toqba x’imkien li ħadd qatt ma kien sema bih, imma konna qegħdin niddijljaw ma’ kumpanija li għandha ċertu valur, li waqt ir-relazzjoni li kellna magħna, il-valur tagħha kiber tant li llum għaċ-ċokon ta’ pajjiżna nistgħu ngħidu li għandna a unicorn company  – u għalhekk wieħed imbagħad jargumenta favur il-ġustifikazzjoni ta’ dak li sar – li bil-preżenza tagħha biss aġevolat lill-pajjiż għax tefgħet l-attenzjoni ta’ udjenza li qabel qatt ma kienet tħares lejna. 

ONOR. ALEX MUSCAT: Mil-line of questioning li qed issir mill-Membri tal-Oppożizzjoni jien qed nifhem illi kieku kien għall-Oppożizzjoni din il-kumpanija nwaqqfulha dan il-kuntratt u possibbilment ma jibqax ikun hemm din l-association ma’ pajjiżna. Sur Vella, fl-opinjoni tiegħek taħseb li jekk nimxu f’dik id-direzzjoni jkun għaqli?

IS-SUR LESLIE VELLA: L-iktar li nista’ nagħti hija opinjoni personali. Mill-esperjenza li kelli fuq din ir-relazzjoni, fil-perjodu li qegħdin nitkellmu fuqu, sibt li hija kumpanija which was worth being associated with, li tat valur addizzjonali lill-isem ta’ Malta fis-swieq internazzjonali u ma’ udjenza ta’ investituri internazzjonali. Fil-fehma tiegħi qatt m’għandna ngħidu li s-suċċess ta’ din ir-relazzjoni għandu jitkejjel b’kemm ġabet turisti għax dan qatt ma kien l-iskop, però l-mod kif Malta qiegħda tikber fis-settur tal-avjazzjoni, partikolarment fil-qasam tar-registration tal-business jets, huwa sodisfaċenti ħafna.  U dan għax konna qegħdin niddijljaw ma’ kumpanija li ġiet Malta, impjegat in-nies, investiet fil-pajjiż, irreġistrat nofs il-flotta tagħha hawnhekk, u rnexxielha tikkapitalizza ruħha permezz ta’ investiment minn investituri kbar u saret a unicorn company. Dawn il-fatturi kollha jikkontribwixxu lejn image iktar pożittiv għal pajjiżna. Jekk dan kien l-iskop ta’ dan l-arranġament...

IĊ-CHAIRPERSON: Però ma kienx l-iskop ta’ dan l-arranġament. 

ONOR. ALEX MUSCAT: Sur President, ippermettili ħalli nagħmel ftit mistoqsijiet. Jien issa bdejt nagħmel il-mistoqsijiet u għadni wasalt fit-tieni mistoqsija tiegħi. L-iskop tal-kuntratt qiegħed fil-preambolu, fejn qed jingħad li Malta tassoċja ruħha ma’ VistaJet – li sa dak il-punt kellha preżenza f’aktar minn 170 pajjiż – li VistaJet se tkompli tgħolli l-livell ta’ Malta’s visibility u dak li aħna noffru. Jien ma nafx inti minn fejn qed taqra, però jien qed naqra mill-preambolu tal-kuntratt. 

Sur Vella, minn dak li spjegajtli inti, jekk l-istrateġija għandha tibqa’ li mmorru lejn ċertu tip ta’ settur, jiġifieri s-settur high end – għax finalment qegħdin nifhmu, kif spjegajtilna tajjeb ħafna inti, li VistaJet topera fis-settur ta’ high net worth individuals – ma jkunx għaqli li dawn it-tip ta’ agreements ma’ kumpanija bħal VistaJet ma jsirux. Qed nifhem sew? 

IS-SUR LESLIE  VELLA: Li qed ngħid hu li jien nemmen li għall-investiment li sar, il-fondi li ġew allokati għal dan l-agreement, given the amount of publicity li ġġenerat il-kumpanija permezz tar-releases li ġew picked up minn ħafna websites u ġurnali fuq perjodu sostnut ta’ tliet snin – u wieħed mill-fatturi li għandna nżommu quddiem għajnejna meta nitkellmu fuq kampanji ta’ branding u ta’ promozzjoni hija l-frekwenza –... Għax jien jista’ ikun li nonfoq il-baġit tiegħi fuq reklam wieħed li jidher darba u li se jagħmel impatt immedjat però se jintesa’, u nista’ nuża l-baġit b’mod li jkolli visibility against frequency, fejn tkun qed ittambar, ixxandar u twassal l-istess messaġġ.  Jekk tagħmel tliet snin twassal il-messaġġ li VistaJet, li hija isem rinomat u kbir fil-qasam tal-business jets, hija assoċjata ma’ Malta u hija bbażata f’Malta, il-valur ikun pożittiv. U b’mod indirett, kif għedt, qegħdin naraw dan fil-qasam tar-reġistrazzjoni tal-ajruplani li jsaħħaħ idejn Malta fis-settur tal-avjazzjoni. Bħala spin-off, għalkemm provi m’għandix, il-fatt li qegħdin insiru iktar importanti fil-qasam tal-avjazzjoni fid-dinja u fl-Ewropa jagħtina vantaġġ anke għat-turiżmu, given li 99% tat-turiżmu tagħna jasal f’pajjiżna bl-ajru. Jiġifieri għalkemm it-turisti ma jiġux bil-business jets, the good name of Malta fil-qasam tal-avjazzjoni jsaħħilna jdejna anke meta nitkellmu mal-linji tal-ajru.  Ħafna minn dan li għedt huwa bbażat fuq opinjoni personali, jiġifieri...

ONOR. CLAYTON BARTOLO: Sur Vella, inti għandek ħafna esperjenza fil-qasam tal-marketing għax ilek involut fih sa mill-1988. Qed ngħid sewwa?

IS-SUR LESLIE VELLA: Ili nvolut mill-1983, imma fl-1988 qlibt minn student għal full timer.

ONOR. CLAYTON BARTOLO: Fost dawn il-ħafna artikli li hawn li fihom tissemma Malta... Tista’ tispjegalna ftit il-kunċett fejn jidħol branding, fis-sens li hawnhekk m’aħniex qegħdin nitkellmu biss fuq kemm hu sabiħ il-baħar jew kemm għandna xemx, imma branding by association? Il-fatt li Malta tiġi msemmija ma’ kumpanija kbira bħal din, kif jeffettwa lil Malta u lil Brand Malta?

IS-SUR LESLIE VELLA: Ir-risposta tiegħi għal din again hija bbażata fuq an experienced opinion. Ħalli nibda mit-turiżmu mbagħad niftaħ ftit fuq areas oħrajn. Jekk immorru lura fis-snin naraw li Malta tradizzjonalment, fit-turiżmu kienet destinazzjoni li kienet qed tikkompeti fuq prezz għax ma kellhiex image ċar, jew li jattira simpatija kbira, fil-maġġoranza tas-swieq li konna noperaw fihom u allura konna destinazzjoni fejn ridna nistennew lil ħaddieħor jimtela’, jew ikollu xi diżgrazzja, jew xi attakk terroristiku, biex in-nies jibdew jiġu għandna. Matul dawn l-aħħar 15, 20 sena ħdimna ħafna biex inwarrbu minn din il-pożizzjoni and we increasingly started becoming a destination of choice fejn in-nies ifittxu lil Malta mhux jiġu mbuttati lejn Malta għax fejn riedu jmorru oriġinarjament kien full up jew kien għoli wisq jew ġrat xi ħaġa. Dak l-element ta spinta qawwija lit-turiżmu tagħna għax minflok nistennew lil ħaddieħor ifur jew nistennew li jkun hemm xi diżgrazzja, irnexxielna nibdew inġibu t-turisti b’mod dirett għall-attributes tagħna. Dan l-argument wieħed jista’ jestendih ukoll għas-setturi ekonomiċi l-oħrajn, u għalija din hija l-bidla kbira li rajna fl-ekonomija Maltija matul dawn l-aħħar 15-il sena, fejn ekonomija li tradizzjonalment kienet marbuta mas-setturi tradizzjonali għamlet qabżiet kbar f’oqsma oħrajn, partikolarment tas-servizzi, u l-value added beda jiżdied. U l-gross domestic product (GDP) tagħna b’mod totali beda jikber b’rata impressjonanti ħafna, li taqbeż anke medji Ewropej, għax mhux biss kabbarna l-ekonomija kif kienet strutturata tradizzjonalment, imma għax kabbarniha through value added activities. U huwa f’dan l-ambitu li wieħed jifhem u japprezza xi ħaġa bħal din x’valur għandha. Jien qatt ma stajt inħares lejn dan b’mod li ngħid: Imma din xi tfisser għat-turiżmu? Kieku ħarist lejn xi tfisser għat-turiżmu direttament, kieku ma kienx ikun xogħol validu u ma kienx ikun worth it. Meta wieħed illum iħares lura u jara kif żviluppat l-ekonomija, kif żviluppa s-settur tal-avjazzjoni, u li l-isem ta’ Malta f’oqsma ta’ investiment bdilnih b’effort nazzjonali li ħa numru twil ta’ snin biex wasalna għalih, wieħed japprezza u jħares lejn agreement bħal dan bħala pass ieħor f’direzzjoni tajba għal pajjiżna biex l-ekonomija tagħna nżidulha l-valur, u biex fl-aħħar mill-aħħar inżidu l-quality of life tal-poplu Malti. Huwa għalhekk li konna qegħdin naħdmu lkoll kemm aħna bil-mod umli individwali tagħna, biex jibbenefika l-poplu tagħna u għall-ġid tal-ekonomija tal-pajjiż. I took a lot of time, aħfruli, imma ċerti affarijiet ma tistax tispjegahom f’sentenza jew tnejn.

ONOR. CLAYTON BARTOLO: Imbagħad through this association li nkunu bnejna ma’ airline partikolari, jinbnew associations oħrajn ma’ nies famużi. Jekk inħarsu lejn l-artiklu li deher fuq Forbes fit-30 ta’ Lulju, 2016, bit-titlu “From Beyonce to Zlatan Ibrahimovic putting Malta on the Aviation Map”, naraw li hemm ritratt li filwaqt li juri li Malta hija sabiħa, jiġifieri s-sbuħija ta’ Malta reġgħet ħarġet allavolja ntqal li ma ħarġitx imma nsomma,...

IĊ-CHAIRPERSON: Anzi jien għedt li hemm artiklu wieħed, proprju dak li qed tara inti.

ONOR. CLAYTON BARTOLO: Dan biss hawn!? Hawn iktar artikli. 

IĊ-CHAIRPERSON: Le.
ONOR. CLAYTON BARTOLO: Hawn wieħed bit-titlu “Malta’s VistaJet acquires three aircrafts”. 

ONOR. GLENN BEDINGFIELD:  Diġà ssemmew tlieta.

IĊ-CHAIRPERSON:  Onor. Bartolo, m’intix qed tifhem x’jipprovdi l-kuntratt. 

ONOR. CLAYTON BARTOLO: Qed nifhem eżatt. 

IĊ-CHAIRPERSON: Jien qed ngħid hawn xi ħadd quddiemna li kellu jgħidilna...

ONOR. CLAYTON BARTOLO: Mr Chairman, jien kont qed nagħmel il-mistoqsijiet lix-xhud.

IĊ-CHAIRPERSON: Għax inti għedtli li jien għedt... 

ONOR. CLAYTON BARTOLO: Le, jien m’għedtx li inti.

IĊ-CHAIRPERSON: Jien għedt li skont dan il-kuntratt kellu jkun hemm artikli u videos promoting Malta. Dawn l-artikli u l-videos kellhom ikunu fuq l-ajruplan... (Interruzzjonijiet)  Jaħasra qed naqralek mill-kuntratt! 

ONOR. ALEX MUSCAT: Hemm il-preamboli tal-kuntratt...
 
IĊ-CHAIRPERSON: Onor. Muscat, ħallik mill-preamboli! 

ONOR. ALEX MUSCAT: Għax il-kuntratt huwa bbażat fuqhom.

IĊ-CHAIRPERSON: Jien qed nitkellem fuq media plan for year 1 – imbagħad niġu għall-media plan for years 2 and 3 – li minnu joħorġu obbligi speċifiċi. Dak li qed jiċċita l-Onor. Bartolo mhuwiex dak li talab il-kuntratt. Il-kuntratt talab speċifikament li fuq l-ajruplan ikun hemm videos dwar Malta u...

ONOR. ALEX MUSCAT: Mhux biss.  Il-preamboli jgħidu mod ieħor.

IĊ-CHAIRPERSON:  Ħallik mill-preamboli. Qed ngħidlek x’inhu l-media plan for year 1.
ONOR. ALEX MUSCAT: Qed naqralek mill-“A” sal-“F” jaħasra! F’artiklu 1.1 hemm ċar li l-media and marketing plans kellhom ikunu bbażati fuq il-preamboli. 

ONOR. CLAYTON BARTOLO: Sur Vella, ħalli nkompli fejn kont qabel ma qabżu fuqi.  Il-fatt li pajjiżna jiġi assoċjat, through din l-association li jkollna ma’ din l-airline, ma’ nies oħra, fosthom Mariah Carey, Beyonce, Zlatan Ibrahimovic, Bruce Dickinson tal-Iron Maiden u kien hemm xi ħaddieħor, kif tgħinna bħala pajjiż? Tara spillover effects jew ripple effect li joħorġu, anke jekk forsi mhux b’mod dirett, minn dan il-kuntratt li għandna quddiemna?

IS-SUR LESLIE VELLA: Ovvjament any exercise in co-branding, partikolarment meta tkun assoċjat ma’ ismijiet li bħala brand għandhom valur kważi akbar minn pajjiżna – u ngħid dan mingħajr ma nkun qed ninsulta lil pajjiżi; nafu li globally more people will recognize the name Beyonce, than they will recognize the name Malta – dejjem għandu valur pożittiv għax il-pull factor ta’ isem bħal Ibrahimovic u Beyonce man-nies li jsegwu lilhom, malli jiġu assoċjati ma’ Malta jaf joħloq interess u jaf jagħmel lil Malta iktar interessanti li tidħol f’lista ta’ kurżità u jfittxu fuqha. Jiġifieri l-valur promozzjonali of brand association is definitely indisputed. 

ONOR. CLAYTON BARTOLO: Hemm imbagħad rappurtaġġ ieħor fis-sit “ch-aviation.com” tal-4 ta’ Ottubru, 2016 fejn qegħdin jgħidu li “VistaJet moved its corporate headquarters from Baar Switzerland to Malta earlier this year”. Il-fatt li għandek rappurtaġġ ta’ dan it-tip fejn qed juri li kumpanija ta’ dan il-kalibru qiegħda tirriloka lejn pajjiżna, kif jeffettwa fiċ-ċrieki internazzjonali?

IS-SUR LESLIE VELLA: Fl-oqsma tal-avjazzjoni hija biċċa aħbar kbira, fil-fehma tiegħi, għax din mhijiex xi kumpanija li ma kien jaf biha ħadd, li għandha xi żewġ ajruplani. Fl-2016, VistaJet kienet diġà kumpanija kbira u kien fadlilha x’tikber għax, kif spjegajna, fl-2017 kien hemm dak l-injection ta’ kapital minn investituri u tellagħha għal kumpanija li tiswa USD2.5  biljun, u allura hija tassew aħbar pożittiva, li in aviation and airline circles tfisser ħafna. 

IĊ-CHAIRPERSON: Sur Vella, nerġa’ ngħid li jien nifhem li dan il-pajjiż jagħmel branding, co-branding u dak kollu li hemm bżonn, u naħseb bħala pajjiż irnexxejna f’ħafna oqsma, kif għedtilna inti, matul dawn l-aħħar 11-il sena biex it-turiżmu sar li sar. Però dan xorta ma jeżentaniex bħala pajjiż milli meta nagħmlu ftehim naraw li dak li jkun miftiehem jiġi onorat. Dan l-eżerċizzju li qegħdin nagħmlu hu biex naraw jekk l-obbligazzjonijiet li kien hemm ġewx onorati jew le. 

Għamilna riferenza għall-media plan for year 1. L-istess kuntratt jitkellem fuq media plan for years 2 and 3 u fix-schedule jingħad li “this has to be agreed by parties until two weeks before each year”. Jiġifieri jien qed nifhem li suppost ġimgħatejn qabel tiskatta l-2017 kellkom tiftehmu fuq media plan for year 2, imbagħad sena wara kellu jiskatta media plan for year 3.  Il-media plan for year 2 sar?

IS-SUR LESLIE VELLA: Kif spjegajtlek, u ħadt responsabilità għaliha jiena, sottomissjoni bil-miktub tal-media plans ma kienx hemm.  Kien hemm diskussjonijiet li saru mal-kumpanija VistaJet, anke via Josephine Farrugia, sabiex bażikament għas-sena 2017 u sussegwentement għas-sena 2018 ikun hemm iktar enfasi, kif spjegajt qabel, fuq relazzjonijiet pubbliċi. Fil-fatt wieħed jinnota li fir-rapporti tal-2017 u tal-2018 ma kienx hemm press conferences u rebranding jew affarijiet ta’ dan it-tip li kien hemm fl-arranġament tal-ewwel sena. Il-focus, apparti l-continued upload of promotional material on the inflight entertainment system, jiġifieri l-iPads, aktar sar fuq il-firxa ta’ press releases u artikli min-naħa tal-airline biex intlaħqet udjenza iktar globali.  Però kif għedtlek, bil-miktub m’għandix.

IĊ-CHAIRPERSON: Jiġifieri for years 2 and 3 l-MTA ma kienet involuta f’xejn fid-diskussjonijiet għax kienet involuta Josephine mill-Ministeru...

IS-SUR LESLIE VELLA: Le, tkellimna via Josephine, u magħhom, mhux ma konniex involuti. 

IĊ-CHAIRPERSON: Mela kienet qed tinnegozja magħhom Josephine b’koordinament magħkom. Naqblu?

IS-SUR LESLIE VELLA: Iva.
IĊ-CHAIRPERSON: Allura meta ġejtu fl-aħħar tas-sena u għedtu let’s tick off x’kellhom jagħmlu u x’għamlu, ma kienx hemm fejn għedtu li kellhom jagħmlu għaxar artikli u għamlu 20, jew kellhom jagħmlu żewġ videos u m’għamlu xejn? Dan lili jiżbalordini. Jiġifieri m’għamilniex pjan jew ma kellniex pjan bil-miktub...

ONOR. GLENN BEDINGFIELD: Jekk fhimt sew, is-Sur Vella qal li l-pjan għall-ewwel sena kien estiż għat-tieni u t-tielet sena.

ONOR. KRISTY DEBONO: Anzi, jekk fhimt sew, is-Sur Vella qal li mat-tieni sena they redirected completely their strategy. 

IS-SUR LESLIE VELLA: Fl-ewwel sena kien hemm l-enfasi fuq il-fatt li kien hemm il-move lejn Malta, u għalhekk kien hemm l-avveniment li sar Malta u għalhekk kien hemm ir-rebranding, biex ipoġġu lil Malta fiċ-ċentru tal-materjal promozzjonali tagħhom biex juru minn fejn qegħdin joperaw. Fit-tieni u fit-tielet sena x-shift mar iktar fuq relazzjonijiet pubbliċi permezz ta’ a more expensive set of press releases fl-2017 u fl-2018, li hemm annessi fl-ispread sheets fuq in-naħa ta’ wara tad-dokumenti, li juru fejn ir-releases ta’ VistaJet li jassoċjaw lill-kumpanija mal-preżenza tagħha f’Malta, mal-operat tagħha u anke mal-fatt li hija Malta’s first unicorn company, jiġu miżjuda. 

IĊ-CHAIRPERSON: Sur Vella, naħseb li dak il-punt għamiltu, però having said that l-obbligazzjonijiet huma li huma. Mela media plan for years 2 and 3 bil-miktub m’hemmx u allura m’hemmx mod kif inti stajt tgħid li kellhom jagħmlu “hekk” u għamlu “hekk”, kellhom jagħmlu “hekk” u għamlu iktar, kellhom jagħmlu “hekk” u għamlu “dan”. 

IS-SUR LESLIE VELLA: Kontra dokument miktub, le għax m’hemmx. 

IĊ-CHAIRPERSON: Ma taħsibx li kellu jsir dokument miktub?

IS-SUR LESLIE VELLA: In hindsight I would say that it would have been better li jkun hemm u nkun kapaċi nippreżentah. U kif għedtlek, nerfa’ r-responsabilità għaliha jien.

IĊ-CHAIRPERSON: Hekk hu. 
IS-SUR LESLIE VELLA: Qed nitkellem b’irġulija.

IĊ-CHAIRPERSON: Kienu nżammu Minuti? 

IS-SUR LESLIE VELLA: Le, mhux bit-tip ta’ formalità li jinżammu bihom il-Minuti.

IĊ-CHAIRPERSON: Jiġifieri d-diskussjonijeit li kien ikollkom ma’ Josephine Farrugia are not documented anywhere.

IS-SUR LESLIE VELLA: No.

ONOR. GLENN BEDINGFIELD: Ħadu l-eżempju minn kif konna nixtru ż-żejt!

IĊ-CHAIRPERSON: Qed tara! Mela ma tgħallimna xejn! L-Onor. Bedingfield qalli li ħadu eżempju ħażin. Jekk hu ħażin, ħażin! 

Sur Vella, jien nifhem li inti għadek l-MTA. 

IS-SUR LESLIE VELLA: Iva. 

IĊ-CHAIRPERSON: Aħna tlabna lis-Sur Bugeja, li issa m’għadux l-MTA, xi dokumentazzjoni u s-Sur Bugeja, f’email li bagħatilna, qalilna li he relayed our request to MTA però sal-lum għadhom ma tawhx l-informazzjoni. Jien se nagħti struzzjonijiet lis-Segretarja ta’ dan il-Kumitat sabiex tgħaddilek it-talbiet li saru lis-Sur Bugeja għax nifhem li inti qiegħed f’pożizzjoni aħjar biex tgħaddilna din l-informazzjoni. 

IS-SUR LESLIE VELLA: Issa nikkomunikahom....
  
IĊ-CHAIRPERSON: Aktar milli tikkomunikahom – għax kulħadd jikkomunika u ma jiġux –... Jien nista’ nifhem li s-Sur Bugeja qal li ma jistax iġib l-informazzjoni għax m’għadux jaħdem hemmhekk, imma inti, bħala Deputy CEO, għandek tagħmel l-almu tiegħek, mingħajr ma niksru protokolli, sabiex twassal din l-informazzjoni lil dan il-Kumitat Parlamentari ħalli aħna nkunu nistgħu nagħmlu l-mistoqsijiet. 

IS-SUR LESLIE VELLA: Fhimtek.  Nistenna l-email mingħand is-Segretarja tal-Kumitat. Nirringrazzjakom. 

IĊ-CHAIRPERSON: Għal-lum ġiet mitmuma x-xhieda tiegħek.  Nirringrazzjak u nirringrazzja lil kull min kien preżenti għal din il-laqgħa.  Il-Kumitat qed jiġi aġġornat għal ġurnata u ħin li jiġu kkomunikati fil-ġranet li ġejjin. 

Fl-3:55 p.m. il-Kumitat aġġorna. 
